
CINNEADH CUR CHUN FEIDHME (AE) 2025/2623 ÓN gCOIMISIÚN

an 16 Nollaig 2025 

lena leasaítear Cinneadh Cur Chun Feidhme (AE) 2019/450 a mhéid a bhaineann le foilsiú tagairtí do 
Dhoiciméid um Measúnú Eorpach le haghaidh brathadóirí teasa de chineál líne in-athshocraithe agus 

nascóirí le haghaidh codanna feadánacha agus táirgí foirgníochta eile 

(Téacs atá ábhartha maidir le LEE) 

TÁ AN COIMISIÚN EORPACH,

Ag féachaint don Chonradh ar Fheidhmiú an Aontais Eorpaigh,

Ag féachaint do Rialachán (AE) Uimh. 305/2011 ó Pharlaimint na hEorpa agus ón gComhairle an 9 Márta 2011 lena 
leagtar síos coinníollacha comhchuibhithe maidir le táirgí foirgníochta a mhargú agus lena n-aisghairtear 
Treoir 89/106/CEE ón gComhairle (1), agus go hairithe Airteagal 22 de,

De bharr an mhéid seo a leanas:

(1) I gcomhréir le hAirteagal 19 de Rialachán (AE) Uimh. 305/2011, tar éis iarrataí ó mhonaróirí ar Mheasúnuithe 
Teicniúla Eorpacha, ghlac eagraíocht na gComhlachtaí um Measúnú Teicniúil naoi nDoiciméad um Measúnú 
Eorpach.

(2) Baineann na naoi nDoiciméad um Measúnú Eorpach leis na tagairtí seo a leanas do tháirgí foirgníochta:

— brathadóirí teasa de chineál líne in-athshocraithe;

— nascóirí le haghaidh codanna feadánacha;

— treánna seirbhíse le haghaidh píopaí trí bhallaí agus trí urláir;

— scriúnna daingnithe chun baill mhiotail agus leathán a fheistiú ar struchtúir mhiotail nó adhmaid (le cur in 
ionad na sonraíochta teicniúla ‘EAD 330046-01-0602’);

— athraitheach: ancairí insteallta miotail lena n-úsáid i saoirseacht – grúpaí ancairí atá neamhchosanta ar 
dhóiteán;

— athraitheach: ceanglóirí nasctha agus ceanglóirí leata nasctha lena n-úsáid i gcoincréit – modhanna malartacha 
druileála, friotaíocht sheismeach agus dó-obacht i gcoincréit threisithe le snáithín cruach, saolré oibre 
athraitheach agus measúnú ar am go teip;

— ceanglóirí scriú nasctha lena n-úsáid i gcoincréit (le cur in ionad na sonraíochta teicniúla ‘EAD 332795-- 
00-0601’);

— nascóirí pointe de dhéantús cruach dhosmálta le haghaidh ballaí srathaithe;

— córais dúnta le haghaidh córais iompair (le cur in ionad na sonraíochta teicniúla ‘EAD 350022-01-1107’).

(3) Comhlíonann na naoi nDoiciméad um Measúnú Eorpach na ceanglais bhunúsacha maidir le hoibreacha foirgníochta 
a leagtar amach in Iarscríbhinn I a ghabhann le Rialachán (AE) Uimh. 305/2011. Dá bhrí sin, is iomchuí na tagairtí do 
na Doiciméid sin um Measúnú Eorpach a fhoilsiú in Iris Oifigiúil an Aontais Eorpaigh.

(1) IO L 88, 4.4.2011, lch. 5, ELI: http://data.europa.eu/eli/reg/2011/305/oj.

http://data.europa.eu/eli/reg/2011/305/oj


(4) Is de bhun Chinneadh Cur Chun Feidhme (AE) 2019/450 ón gCoimisiún (2) a fhoilsítear an liosta tagairtí do 
Dhoiciméid um Measúnú Eorpach le haghaidh táirgí foirgníochta. Ar mhaithe le soiléireacht, ba cheart tagairtí do 
Dhoiciméid nua um Measúnú Eorpach a chur leis an liosta sin.

(5) Dá bhrí sin, ba cheart Cinneadh Cur Chun Feidhme (AE) 2019/450 a leasú dá réir.

(6) Chun bheith in ann na naoi nDoiciméad um Measúnú Eorpach a úsáid a luaithe is féidir ionas gur féidir leis na 
monaróirí a bhfuil Measúnú Teicniúil Eorpach acu cheana a dtáirge a chur ar an margadh, ba cheart an Cinneadh seo 
a theacht i bhfeidhm lá a fhoilsithe,

TAR ÉIS AN CINNEADH SEO A GHLACADH:

Airteagal 1

Leasaítear an Iarscríbhinn a ghabhann le Cinneadh Cur Chun Feidhme (AE) 2019/450 i gcomhréir leis an Iarscríbhinn a 
ghabhann leis an gCinneadh seo.

Airteagal 2

Tiocfaidh an Cinneadh seo i bhfeidhm lá a fhoilsithe in Iris Oifigiúil an Aontais Eorpaigh.

Arna dhéanamh sa Bhruiséil, an 16 Nollaig 2025.

Thar ceann an Choimisiúin
Thar ceann an Uachtaráin

Kerstin JORNA
Ard-Stiúrthóir

An Ard-Stiúrthóireacht um an Margadh Inmheánach, 
Tionsclaíocht, Fiontraíocht agus FBManna

2/3 ELI: http://data.europa.eu/eli/dec_impl/2025/2623/oj

(2) Cinneadh Cur Chun Feidhme (AE) 2019/450 ón gCoimisiún an 19 Márta 2019 maidir le foilsiú na nDoiciméad um Measúnú Eorpach 
le haghaidh táirgí foirgníochta arna ndréachtú chun tacú le Rialachán (AE) Uimh. 305/2011 ó Pharlaimint na hEorpa agus 
ón gComhairle (IO L 77, 20.3.2019, lch. 78, ELI: http://data.europa.eu/eli/dec_impl/2019/450/oj).

http://data.europa.eu/eli/dec_impl/2019/450/oj


IARSCRÍBHINN 

Cuirtear na rónna seo a leanas isteach san Iarscríbhinn a ghabhann le Cinneadh Cur Chun Feidhme (AE) 2019/450 in ord 
seicheamhach de réir ord na n-uimhreacha tagartha:

‘100031-00-1103 Brathadóirí teasa de chineál líne in-athshocraithe’

‘200345-00-0103 Nascóirí le haghaidh codanna feadánacha’

‘280050-00-0605 Treánna seirbhíse le haghaidh píopaí trí bhallaí agus trí urláir’

‘330046-02-0602 Scriúnna daingnithe chun baill mhiotail agus leathán a fheistiú ar struchtúir mhiotail 
nó adhmaid (le cur in ionad na sonraíochta teicniúla “EAD 330046-01-0602”)’

‘330076-01-0604-v01 Athraitheach: Ancairí insteallta miotail lena n-úsáid i saoirseacht – grúpaí ancairí atá 
neamhchosanta ar dhóiteán’

‘330499-02-0601-v01 Athraitheach: Ceanglóirí nasctha agus ceanglóirí leata nasctha lena n-úsáid i 
gcoincréit – modhanna malartacha druileála, friotaíocht sheismeach agus dó-obacht i 
gcoincréit threisithe le snáithín cruach, saolré oibre athraitheach agus measúnú ar am 
go teip’

‘332795-01-0601 Ceanglóirí scriú nasctha lena n-úsáid i gcoincréit (le cur in ionad na sonraíochta 
teicniúla “EAD 332795--00-0601”)’

‘333530-00-0601 Nascóirí pointe de dhéantús cruach dhosmálta le haghaidh ballaí srathaithe’

‘350022-02-1107 Córais dúnta le haghaidh córais iompair (le cur in ionad na sonraíochta teicniúla “EAD 
350022-01-1107”)’.

